
Wat is sanitasie en hoekom maak dit saak?

Daar is 18 miljoen Suid-Afrikaners (in 3 miljoen huishoudings) wat huidig nie toegang het tot basiese sanitasie nie. Daar
word geraam dat 15% van klinieke en 11,7% van skole sonder sanitasie is. Baie ander skole gebruik puttoilette wat
onvoldoende, vuil en onveilig is. Dit alles skep ‘n potensiéle gesondheidstydbom. Die regering sal
ondersteuning aan gemeenskappe verleen om die sanitasie-agterstand teen 2010 uit te wis.

Wat beteken ‘sanitasie’?

Sanitasie beteken die opvang en wegruiming — op ‘n higiéniese manier - van afval, insluitend menslike uitskeiding,
huishoudelike afvalwater en vullis. Indien dit nie gedoen word nie, sal buurte vuil en mense siek word. In Suid-Afrika het
ons elke jaar reeds 1,5 miljoen gevalle van diarree (loopmaag) in kinders onder vyf jaar, en uitbrake van cholera. Dit moet
vergesel word van goeie gedragspraktyk.

Hoekom het ons ‘n probleem?

Suid-Afrika se sanitasieprobleem het twee hoofoorsake:

* Swak higiéne (baie mense weet nie dat hulle hulle hande moet was nadat hulle ontlas of doeke omgeruil het nie,
en baie dink dis goed genoeg om die veld as ‘n toilet te gebruik),

»  Gebrek aan infrastruktuur (geen toilette en geen water vir die was van hande nie).

Wat is die oplossing?

Die voorsiening van verbeterde toilette is deel van die antwoord. Terselfdertyd moet daar verhoogde bewustheid in die
gemeenskap wees van gesondheidsake, verbeterde higiéne en gemeenskapsdeelname aan sanitasieprogramme.

Wat is die minimum aanvaarbare basiese vlak van sanitasie?

e Toepaslike higiéne soos om toilette skoon te hou en hande te was na die hantering van afval of nadat daar toilet
toe gegaan is

¢ ‘n Stelsel vir die wegruiming van menslike uitskeiding, afvalwater en vullis wat bekostigbaar, maklik om in stand te
hou, veilig en omgewingsaanvaarbaar is

e ‘n Geskikte toilet vir elke huishouding

Wat sal die basiese huishoudelike sanitasie-beleid bereik?

Die regering het ‘n konstitusionele verantwoordelikheid om te verseker dat alle Suid-Afrikaners toegang het tot
voldoende sanitasie. Die beleid sal dus fokus op die voorsiening van voldoende sanitasie vir huishoudings, skole en
klinieke, die verbeterde opvangs van huishoudelike afval en die opvoeding van die publiek aangaande higiéne.

Die regering het planne om verbeterde dienslewering te fasiliteer deur samewerking met gemeenskappe om
volhoubare (bekostigbare, gemeenskapsbeheerde) sanitasiedienste te voorsien en gebruik. Sleutel fokusareas sal
landelike, buite-stedelike en informele nedersettings insluit waar die behoefte die grootste is.

Sanitasie is lewensnoodsaaklik vir nasionale gesondheid. Ten einde goeie sanitasie te verkry moet die kwessie deel
wees van ‘n algehele ontwikkelingsinisiatief. Sanitasie is dus slegs een van vele ontwikkelingsprogramme wat deur
die regering bevorder word. Sukses hang ook af van gemeenskapsteun. Sanitasiekapasiteit moet dringend gebou
word in gemeenskappe sodat burgers bemagtig word om by te dra tot die nasionale sanitasieprogram.

Sanitasieprogramme sal die sosiale en sielkundige probleme verwant aan swak sanitasie verbeter. Gebrek aan
toiletfasiliteite, toilette wat op ‘n afstand van huise geplaas word, onvoldoende gemeenskaplike fasiliteite,
onvoldoende wegruiming van afval en ander swak sanitasiepraktyk lei tot ‘n verlies aan privaatheid en waardigheid,
blootstelling en verhoogde risiko’s vir persoonlike veiligheid.

Hoekom is sanitasie belangrik?

Sanitasie is lewensbelangrik vir goeie gesondheid. Gesondheidsprobleme verwant aan swak sanitasie sluit in diarree,
disenterie, tifus, cholera, malaria, bilharzia, wurmbesmetting, ooginfeksies, velsiektes en verhoogde infeksies in
mense wat MIV-positief is. Goeie sanitasie lei tot verhoogde lewensverwagting.

Sanitasie is ook lewensnoodsaaklik vir welvaartskepping. Ekonomiese voordele van verhoogde sanitasie sluit in
besparings in gesondheidskoste, hoér werksproduktiwiteit, beter skoolbywoning, verbeterde toerisme en verminderde
koste vir die behandeling van water. (Bron: Witskrif op Basiese Huishoudelike Sanitasie)



Wie is verantwoordelik vir beter sanitasie?

Die verbetering van sanitasie is almal se taak. Rolspelers sluit in gemeenskappe en huishoudings (in die eerste plek); gemeenskapsgebaseerde
kontrakteurs; plaaslike, provinsiale en nasionale regering; privaatsektor en NROs.

Konstitusionele verantwoordelikhede:

* Munisipaliteite moet toegang voorsien tot basiese dienste, insluitend sanitasie
* Nasionale en provinsiale regering moet munisipaliteite ondersteun met wetgewing en ander maatreéls.

Rolle en verantwoordelikhede
Huishoudings en gemeenskappe

Goeie sanitasie begin in die huis. Huishoudings en gemeenskappe is in die eerste plek verantwoordelik vir hulle eie
gesondheid, ‘n skoon omgewing en verbeterde sanitasie. Verkeerde gesondheidspraktyk kan hulle eie gesondheid en die gesondheid
van die gemeenskap en die volk in gevaar stel. Die volgende stappe kan geneem word om hiegiénepraktyk te verbeter:

* Was hande nadat die toilet gebruik is, voor voedsel hanteer word en nadat babadoeke omgeruil is.

*  Versprei die boodskap van goeie higiéne en die belangrikheid van sanitasie.

» Rapporteer foutiewe sanitasiestelsels en sanitasierisiko’s aan die plaaslike regering.

»  Verseker dat toiletfasiliteite altyd skoon en in goeie werkende orde is.

Gemeenskappe en gemeenskapsgebaseerde organisasies behoort die plaaslike regering in kennis te stel van behoeftes met betrekking tot
sanitasie. Hulle moet ook die regering ondersteun met die beplanning, implementering en evaluering van sanitasieprojekte.

Huishoudelike toilette is ‘n huishoudelike verantwoordelikheid. Plaaslike regering behoort lede van die gemeenskap te ondersteun om ‘n skoner

en gesonder leefomgewing te skep, deur:

» Gemeenskapsgebaseerde projekte waardeur plaaslike bouers opgelei word om veilige en higiéniese toiletfasiliteite te bou. Hierdie
plaaslike bouers sal huishoudings help om hulle eie toiletfasiliteite te bou. Sodoende word werk geskep.

»  Verskaf inligting om huishoudings en bouers te help om veilige, stewige en aantreklike toilette bou.

*  Subsidieer die belangrikste materiale om seker te maak dat die toiletfasiliteit higiénies, veilig en toeganklik is.

Op verskillende regeringsvlakke

Plaaslike regering doen beplanning deur die Geintegreerde Ontwikkelingsplanne (GOPe) waarvan die Waterdienste

Ontwikkelingsplanne (WDOPe) ‘n komponent is. Ten einde die sanitasieverbeteringsprogramme te implementeer,

moet plaaslike regering daarvoor begroot en befondsing verkry. Die befondsing kom uit verskillende bronne, insluitend

die invordering van belasting en provinsiale en nasionale regering. In die implementering van die sanitasieprogram

moet die plaaslike regering verseker dat die omgewing beskerm word. Plaaslike regering moet ook beplan en begroot

vir die bedryf en onderhoud van watergevoerde sanitasiestelsels. Hulle is ook verantwoordelik daarvoor om huishoudings by te staan om hulle

eie sanitasie te verbeter. Spesifieke verantwoordelikhede sluit in:

« Identifiseer die behoefte vir toiletgeriewe, priorietiseer hierdie behoeftes en help huishoudings deur spesifieke projekte om hulle
toiletfasiliteite te verbeter.

* Maak gemeenskappe bewus van die belangrikheid van sanitasie in terme van gesondheid.

»  Loods gesondheids- en higiéneprogramme in samewerking met gemeenskappe.

* Help huishoudings om hulle eie sanitasiefasiliteite te verbeter, bedryf en in stand te hou.

Provinsiale regering moet finansies, menslike hulpbronne en tegniese steun aan plaaslike regering verskaf. Dit moet ook verseker dat dit in
ooreenstemming is met nasionale beleid, wetgewing ontwikkel wat dit moontlik maak, streeksbeplanning kotrdineer en vordering monitor.

Nasionale regering moet wetgewing en standaarde daarstel; nasionale programme lei, ko6rdineer en monitor; steun verskaf aan ander
regeringsvlakke; diensverskaffing reguleer en intree waar kapasiteit kortkom.

Sleutel regeringsdepartemente

Departement van Waterwese en Bosbou (DWAF) is die voog van die nasie se water en die hoofdepartement in die sanitasiesektor. In
vennootskap met ander nasionale rolspelers moet DWAF sanitasiestandaarde ontwikkel, provinsies en munisipaliteite ondersteun in die ontwikkeling
van sanitasiedienste, uitkomste monitor, kapasiteit bou, finansi€le steun verskaf, lae-koste sanitasie loodsprojekte onderneem en seker maak
dat sanitasie op ‘n gekodrdineerde wyse geimplementeer word. Die Departement verskaf steun aan plaaslike regering vir die
ontwikkeling van hulle Waterdienste Ontwikkelingsplanne, wat ‘n komponent is van die Geintegreerde Ontwikkelingsplanne.

Departement van Provinsiale en Plaaslike Regering sal die primére verantwoordelikheid aanvaar vir die bevordering van munisipaliteite se
Geintegreerde Ontwikkelingsplanne, ten einde te verseker dat provinsiale en plaaslike regerings genoegsame kapasiteit het, die Gelykkheidsdeel-
en munisipale infrastruktuur-toelaes verskaf, en monitering.

Departement van Gesondheid sal inligting oor openbare gesondheid koérdineer, ‘n aanvraag na sanitasie skep deur higiéne
bewusmakingsprogramme, gesondheidsnorme vir sanitasie voorberei, munisipaliteite ondersteun, opleidingsmateriaal voorsien en gemeenskappe
opvoed oor higiéne.

Nasionale Tesourie ondersteun die plaaslike regering met die beplanning en bestuur van hulle befondsing.

Nasionale Behuising ontwikkel standaarde vir behuisingsontwikkeling (die minimumvlak vir sanitasie is ‘n VIP per huishouding behalwe waar
grondtoestande dit onmoontlik maak). Dit koordineer ook die behuisingsubsidie wat geadministreer word deur die provinsiale behuisingsdepartemente.

Departement van Onderwys is verantwoordelik vir die ontwikkeling van kurrikula en standaarde, verkryging van befondsing, inligting en
kapasiteitsbou. Die provinsiale departemente is verantwoordelik vir die verbetering van skoolinfrastruktuur insluitend sanitasie en vir
die implementering van die Health Promoting Schools-Program om veilige en gesonde skole daar te stel.

Departement van Openbare Werke is die implementeringsagent namens die nasionale en provinsiale regering wanneer
skole en klinieke gebou word. Hierdie departement het ‘n verantwoordelikheid om te verseker dat voldoende sanitasie geinstalleer word in
regerings- en openbare geboue. Die departement is ook verantwoordelik vir die implementering van die gemeenskapsgebaseerde openbare
werke-programme.

Departement van Omgewingsake en Toerisme is verantwoordelik vir die beskerming van die omgewing en sal standaarde ontwikkel in verband
met die impak van sanitasie-sisteme op die omgewing, en vir die monitering van impakte in ooreenstemming met omgewingbestuursprosedures.



Ander rolsprelers

Die privaatsektor

Die regering kan die sanitasie-agterstand nie alleen aanspreek nie. Die privaatsektor, veral besigheid, kan
sanitasiestelsels vervaardig en installeer, in vennootskap tree met munisipaliteite vir dienslewering en finansiering
verskaf.

Nie-regeringsorganisasies
Hierdie organisasies kan help met higiénebewusmakingsprogramme, gemeenskapsdeelname fasiliteer,
gemeenskapsgebaseerde konstruksiespanne saamstel en projekte implementeer en monitor.

Hoe sal dit alles gekodrdineer word?

¢ Op plaaslike vlak sal die Distriksmunisipaliteit, Metro of Plaaslike Munisipaliteit ‘n primére verantwoordelikheid
hé vir implementering deur die Geintegreerde Ontwikkelingsplan (GOP) en waarvan Waterdienste
Ontwikkelingsplan (WDOP) deel vorm.

« Op provinsiale vlak sal provinsiale regering steun verleen deur die Provinsiale Sanitasie Kodrdineringsforums.

¢« Op nasionale vlak word kodrdinering bereik deur die Nasionale Sanitasie Taakspan (NSTS) wat herstig sal word
as ‘n subkomitee van die Munisipale Infrastruktuur Taakspan (MITS). DWAF sal as hoofdepartement optree.

Wat is die tydskale?

Die Witskrif op Basiese Huishoudelike Sanitasie is in September 2001 deur die kabinet goedgekeur. Terselfdertyd is
die Raamwerk vir ‘n Nasionale Sanitasiestrategie ook goedgekeur. Die Raamwerk word tans gekommunikeer aan
belanghebbendes, insluitend distriks- en plaaslike munisipaliteite, NROs, implementeringsagente, provinsiale regering
en enige geinteresseerde en geaffekteerde lede van die publiek. Die dokument is op die internet beskikbaar by
www.dwaf.gov.za. Provinsiale en plaaslike strategieé sal ontwikkel word voor Julie 2002. Die Raamwerk beveel aan
dat ‘n gemeenskapontwikkelingsbenadering gebruik word, eerder as ‘n kontrakteurgedrewebenadering. Dit sal meer
werk skep en gemeenskappe oplei in sanitasievaardighede en projekbestuur.

Watter soorte toilette is beskikbaar?

Wanneer toilette of sanitasiestelsels gekies word, moet gemeenskappe dit doen aan die hand van bekostighaarheid,
hoe maklik dit is om te gebruik, onderhoud, omgewingsbeskerming, die vermoé van gemeenskapsgebaseerde
kontrakteurs om stelsels te implementeer en tot watter mate die stelsels gesondheid sal bevorder. Elke stelsel werk
slegs indien gebruikers opgevoed is om dit reg te gebruik. Andersins breek toilette, ruik sleg, lok insekte en is ‘n
teelaarde vir kieme. Die laaste drie opsies wat hieronder gelys word, word nie vir huishoudelike gebruik aanbeveel
nie. Koste aangedui is by benadering en sal wissel volgens plaaslike toestande.

Onverbeterde puttoilet (onhigiénies en word nie aanbeveel nie): ‘n Topstruktuur oor ‘n put. Koste wissel.

Geventileerde verbeterde put (VIP) toilet: ‘n Topstruktuur oor ‘n put, geventileer deur ‘n pyp met ‘n vliegskerm. Die
put kan uitgevoer of onuitgevoer wees, afhangende van grondtoestande. Koste begin op R600 om te bou en R60 per
jaar om die afval leeg te maak.

Geventileerde verbeterde dubbelput (VIDP) toilet: ‘n Enkele topstruktuur oor twee vlak putte langs mekaar. Slegs
een put word op ‘n keer gebruik en geventileer deur ‘n pyp met ‘n vliegskerm. Putte word gewoonlik uitgevoer en die
middelste muur word geseél. Koste begin by R2 500 om te installeer en R35 per jaar om te bedryf en onderhou.

Kompostoilette insluitend urineherleiding- en drogingstelsels: ‘n Enkele topstruktuur oor ‘n verseélde houer met
toegang vir die verwydering van gekomposteerde afval. Urine kan herlei word en ‘n ventilasiepyp help om die afval te
droog, veral vir drogingstelsels. Koste begin by R3 000 vir kommersiéle stelsels en bedryfs- en onderhoudskoste is
R35.

Gooi-spoel latrine of watertoilet: ‘n Toilet met waterseél. Afval word weggewas deur ‘n kort pyp of afvalkanaal na ‘n
afvalkolleksie- en syferwegruimstelsel. Die toilet word internasionaal gebruik waar gebruikers hurk en water gebruik
word vir anale reiniging. Dit werk nie wanneer mense ontoelaatbare voorwerpe in die toilet gooi nie, of as daar nie ‘n
bekostighare leegmaakdiens is nie. Installasie begin by R2 000 en verwyderingskoste is R150 per jaar.

Septiese tenk en syfer: ‘n Binnenshuise volledige spoeltoilet wat deur middel van loodgieterswerk gekonnekteer is
aan ‘n waterdigte ondergrondse verteerder (afsakkamer) waar vloeistowwe toegelaat word om in die grond weg te
sak. Installasiekoste begin op R7 000 en jaarlikse koste by R200, afhangend van hoe dikwels dit leeggemaak word.

Spoeltoilette met bewaringstenks: Afval word gespoel na ‘n tenk van waar dit nie na die omliggende omgewing kan
versprei nie en wat dus leeggemaak moet word. Koste hang af van die grootte van die tenk en hoe dikwels dit leeggemaak
word.

Kleinboor riool sonder vastestowwe: ‘n Binnenshuise spoeltoilet wat afloop in ‘n septiese tenk waar vastestowwe
afsak. Vloeistowwe gaan deur ‘n klein riooltjie na ‘n sentrale versamelingspunt of bestaande riool. Koste hang af van
die tenkgrootte en hoe dikwels dit leeggemaak word.

Volledige watergevoerde riool: ‘n Binnenshuise spoeltoilet wat gekoppel is aan riolering wat vloei na ‘n
waterbehandelingsaanleg. R6 000 om te installeer en bedryfskoste is ongeveer R400 per jaar.

Vlak riolering: Binnenshuise toilet wat gespoel word met minder water as wat gewoonlik gebruik word en deur kleiner
en viakker pype met inspeksiekamers op die terrein. Internasionaal spaar dit tot 50% op watergebruik, maar word nog
in Suid-Afrika getoets.

Chemiese toilette: Losstaande eenhede wat chemikalieé gebruik om ontlasting skadeloos en reukloos te maak. Duur
en word oor die algemeen slegs tydelik gebruik. Die meeste owerhede probeer om die gebruik hiervan te beé&indig.

Emmertoilet (onhigiénies en word nie aanbeveel nie): ‘n Topstruktuur met sitplek oor ‘n emmer. Die emmer word
van tyd-tot-tyd verwyder en die inhoud weggedoen. Wyd gebruik, maar hou gesondheidsrisiko’s in vir die
verwyderaars. Die meeste owerhede probeer om die gebruik hiervan te beéindig — en dit is duur om te bedryf en in
stand te hou.

Gemeenskaplike toilette (nie aanbeveel vir huishoudelike gebruik): Toiletblokke kan op nat of droé stelsels
gebaseer wees. Dit vereis gereelde skoonmaak en onderhoud.

Potensiéle bronne van befondsing

Daar is drie hoofbronne van befondsing vir sanitasieverbetering: die Gelykheidsdeel-subsidie, infrastruktuurtoelae en
munisipaliteite se eie inkomste. Deel van die behuisingsubsidie kan ook gebruik word vir sanitasie.

Gelykheidsdeel
Hierdie subsidie van die nasionale regering aan plaaslike regering dek die bedryfskoste van gratis basiese dienste
aan die baie armes.

Toelae

Die Munisipale Infrastruktuur Beleggingstoelaag sal residensiéle eiendom befonds. Die DWAF gee tans ‘n eenmalige
sanitasiesubsidie van R300 vir gemeenskapsontwikkeling en R900 vir basiese toiletstruktuur (dit is voorafgegaan deur
R600 vir gemeenskapsontwikkeling en R600 vir infrastruktuur). Indien toilette geinstalleer word deur kontrakteurs, sluit
hierdie fooi nie BTW of bestuursfooie in nie. DWAF het reeds R100 miljoen toegeken vir sanitasieverbeteringsprogramme
in die landelike areas vir die 2001/2002 belastingjaar.

Munispaliteite se eie inkomste
Die regering gee aandag aan kosteverhaling in die verskaffing van sanitasiedienste. Munispaliteite bepaal hulle eie
tariewe nadat hulle die armstes voorsien het van ‘n gratis basiese vlak van diens.

Gekonsolideerde Munisipale Infrastruktuurprogram (CMIP)
Die CMIP befonds op-terrein sanitasie, en die grootmaat- en koppelinfrastruktuur in stedelike en landelike areas.

Behuisingsubsidies

Alle huishoudings kan tans ‘n eenmalige subsidie van R16 000 in geformaliseerde dorpsuitbreidings bekom wat
gebruik kan word om grond te bekom, huise te bou en infrastruktuur soos toilette te verskaf. Mense wat informele
grondregte het op eiendom wat hulle bewoon, kan ook in aanmerking kom vir die subsidie. ‘n Landelike
behuisingverbeteringstoelaag word ook voorgestel.

Hoe sal die onderskeie fondse gekoordineer word?

Die Geintegreerde Ontwikkeilngsplan (GOP) sal gebruik word as ‘n interim meganisme om befondsing te integreer en
te verseker dat daar geen oorvleuelings is nie.

Basiese Sanitasie Beleid-Beginsels

1. Sanitasie moet aan die behoeftes van die gemeenskap beantwoord en gekoppel wees aan
verhoogde higiéne-bewustheid. Ten einde mense voordeel te laat trek uit sanitasieverbeterings,
moet almal verstaan wat die verband is tussen hulle eie gesondheid, goeie higiéne en toiletfasiliteite.

2. Gemeenskappe moet ten volle betrokke wees by projekte. DWAF is slegs die reguleerder. Burgers
het regte maar ook verpligtinge om verantwoordelikheid te neem vir hulle eie gesondheid.

3. Sanitasie moet voorsien word in samehang met watertoevoer en ander munisipale dienste.

4. Sanitasie is meer as net toilette; dit moet vergesel word van omgewings- en gesondheidsopvoeding.

5. Toegang tot basiese sanitasie is ‘n mensereg.

6. Plaaslike regering het die konstitusionele verantwoordelikheid om toegang te voorsien tot
sanitasiedienste.

7. Skaars openbare fondse moet gepriorietiseer word om diegene te help vir wie die risiko die
grootste is.

8. Beperkte nasionale fondse behoort regverdig versprei te word deur die land.

9. Water het ‘n ekonomiese waarde en moet beskerm word deur sanitasie.

10. Besoedelaars moet betaal vir die skoonmaak van water en die omgewing wat hulle besoedel het.

11. Sanitasie moet finansieél volhoubaar wees.

12. Die omgewing moet beskerm word wanneer sanitasiestelsels opgestel en bedryf word.

